Illos suvõpäiv
Oll´ juulikuu. Päävä olliva lämmä ja päävapaistõlidsõ. Ollimi kõik vanaimä puul. Istsõmi aian ja aimi juttu. Kõrraga ütel tädi, et mis olõs, ku lännü ütel pääväl Tallinnahe eläjaaida eläid kaema. Tuu jutt miildü meile kõigilõ. Pidäsimi plaani ja mõtlimi, et läämi joba järgmine päiv. Helistimi ka Tallinnahe unulõ, et meil om sääne plaan. Tä lubasi meile bussijaama vasta tulla. A ma ütli, et põnnõv olnu hoopis rongiga sõita. Kaimi sõiduplaanõ ja otsustimi, et sõidami hummuku autodõga Tartulõ ja säält rongiga edesi.

Rongiga oll´ väega hää sõita. Põnnõv oll´ aknõst vällä kaia ja aig läts väega kipõstõ. Varsti ollimigi Tallinnan. Balti jaaman uutsõ meid unu, kellega koon lätsimi trolli pääle ja sõitsõmi eläjaaia mano. Sääl kõndsõmi ja kaimi egäsugutsit eläid. Noid oll´ sääl nii suuri ku tsipakõisi. Tahtsõmi väega ka lõvvi nätä, a tuu meil es õnnõstu. Lõvi meile hinnäst es näütä. Oll´ vist magama jäänü. 

Ku eläjä kaetu, otsustimi randa minnä. Lätsimi Stroomi randa. Sääl mi mängsemi ja kävemi jalgupiten viin. Aig läts kipõstõ ja ollgi aig naada tagasi kodu poolõ minemä. 
Lätsimi rongijaama, ostsõmi pileti ja sõitsõmi Tartulõ ja säält kodu. Kodu jõudsõmi peris ilda. Ollimi külh väsünü, a miil oll´ hää.
Karolin Hõrak

5.a klass

Parksepä Keskkuul

võro kiilde avit panda vanaimä Irmen
